
Lees-Stück: Brunswiek
[bookmark: _GoBack]…………….. is de tweetgröttste Stadt in Neddersassen. Üm un bi 250 000 Lüüd leevt hier. Brunswiek gifft dat al siet dat Middelöller. De Stadt leeg an en Föhr över de …... Hier kunnen de ……………………… goot över dat Water kamen. En Borg, en Kloster sünd hier grünnt worrn. Wo sik hier wichtige Hannelsweeg krüzen dään, hett ……………….. in dat 12. Johrhunnert vun hier ut regeert. He weer de Hertog vun Sassen. In dat 13. Johrhunnert is Brunswiek en Hansestadt worrn. De Stadt un de Ümgegend is för lange Tiet en egen Staat ween. As Düütschland 1871 grünnt worrn is, is Brunswiek en Bunnesland worrn. Eerst 1946 is dat to Neddersassen kamen. Ok wenn de Stadt in den tweten Weltkrieg bannig in Dutt schaten worrn is, sünd dorna enige vun de olen Hüüs in de Ooltstadt wedder opboot worrn. Den Dom gifft dat al siet dat ……………….. Hier liggt Heinrich de Lööw begraven. Vundaag is Brunswiek en wichtige Steed för………………………. un Industrie. Dat gifft hier en technische Universität un en Reeg Fabriken, wo Autos un Maschinen boot warrt. In Brunswiek steiht de ………………………in de Physikalisch-Technische Bunnsanstalt. Se stellt mit ehr Signal all de Funkklocken in, to’n Bispeel wenn de Sommer- op de Wintertiet ümstellt warrt.

1. Bookstavensalaat: Finn de richtigen Wöör to den Lückentext.
kernuswiB, rkeO, üsnlandeüH, ihcrineH ed wöLö, tadsnaetsH, öerlildedM, tshcepaneW, cktlmoAok


2. Geev de Himmelsricht an:
Brunswiek liggt _______________________ vun Hannober.

Brunswiek liggt _______________________ vun Wulfenbüttel.

Brunswiek liggt _______________________ vun Gifhorn.

Brunswiek liggt _______________________ vun Helmstedt.


3. Wo wiet?
Wo vele Kilometers sünd dat vun Brunswiek na	Hamborg?	_____________

Wo vele Kilometers sünd dat vun Brunswiek na	Wulfsborg?	_____________

Wo vele Kilometers sünd dat vun Brunswiek na	Hannober?	_____________

Wo vele Kilometers sünd dat vun Brunswiek na	Celle?		_____________

Wo vele Kilometers sünd dat vun Brunswiek na	Göttingen?	_____________







So is dat recht: Lees-Stück: Brunswiek
Brunswiek is de tweetgröttste Stadt in Neddersassen. Üm un bi 250 000 Lüüd leevt hier. Brunswiek gifft dat al siet dat Middelöller. De Stadt leeg an en Föhr över de Oker. Hier kunnen de Hannelslüüd goot över dat Water kamen. En Borg, en Kloster sünd hier grünnt worrn. Wo sik hier wichtige Hannelsweeg krüzen dään, hett Heinrich de Lööv in dat 12. Johrhunnert vun hier ut regeert. He wöör de Hertog vun Sassen. In dat 13. Johrhunnert is Brunswiek en Hansestadt worrn. De Stadt un de Ümgegend is för lange Tiet en egen Staat ween. As Düütschland 1871 grünnt worrn is, is Brunswiek en Bunnesland worrn. Eerst 1946 höör dat to Neddersassen. Ok wenn de Stadt in den tweten Weltkrieg bannig in Dutt schaten worrn is, sünd dorna enige vun de olen Hüüs in de Ooltstadt wedder opboot worrn. Den Dom gifft dat al siet dat Middelöller. Hier liggt Heinrich de Lööw begraven. Vundaag is Brunswiek en wichtige Steed för Wetenschap un Industrie. Dat gifft hier en technische Universität un en Reeg Fabriken, wo Autos un Maschinen boot worrt. In Brunswiek steiht de Atomklock in de Physikalisch-Technische Bunnesanstalt. Se stellt mit ehr Signal all de Funkklocken in, to’n Bispeel wenn de Sommer- op de Wintertiet ümstellt warrt.

1. Bookstavensalaat: Finn de richtigen Wöör to den Lückentext
Brunswiek, Oker, Hannelslüüd, Heinrich de Lööw, Hansestadt, Middelöller, Wetenschap, Atomklock

2. Geev de Himmelsricht an:
Brunswiek liggt ööstlich / in’n Oosten vun Hannober.

Brunswiek liggt nöördlich / in’n Noorden vun Wulfenbüttel.

Brunswiek liggt süüdlich / in’n Süden vun Gifhorn.

Brunswiek liggt westlich / in’n Westen vun Helmstedt.


3. Wo wiet?
Wo vele Kilometers sünd dat vun Brunswiek na	Hamborg?	200 km

Wo vele Kilometers sünd dat vun Brunswiek na	Wulfsborg?	30 km

Wo vele Kilometers sünd dat vun Brunswiek na	Hannober?	70 km

Wo vele Kilometers sünd dat vun Brunswiek na	Celle?		50 km

Wo vele Kilometers sünd dat vun Brunswiek na	Göttingen?	110 km

